
OKUMA-ANLAMA



7-nji hepde: 

Şehir ile ilgili 

Türkmence metinler

Türkmenistan – dost-doganlyk ýurdy

Hormatly Prezidentimiziň tagallasy bilen Berkarar döwletiň

bagtyýarlyk döwründe Türkmenistan ösen ýurtlaryň hataryna goşuldy.

Paýtagtymyz Aşgabat şäheri hem gün-günden gözelleşýär. Biz her

ýylyň 25-nji maýynda Aşgabat şäheriniň gününi belleýäris.

Paýtagtymyz Ginnesiň rekordlar kitabyna “Ak mermere beslenen

şäher” hökmüne girdi. Bu bolsa biziň ata Watanymyzyň dünýädäki

mertebesini, at-abraýyny barha belende göterýär.



7-nji hepde: 

Şehir ile ilgili 

Türkmence metinler

Biziň Garaşsyz, hemişelik Bitarap ýurdumyzyň her bir güni möhüm

wakalardan, şanly senelerden doly. Türkmenistan diýarymyzda

ýaşlaryň çuňňur bilim almaklary üçin mekdepler, çagalar baglary

gurulýar. Olar gözel diýarymyzyň gözelligine has-da gözellik goşýar,

dost-doganlygy berkidýär. Türkmenistan Watanymyzyň goňşy

ýurtlar bilen dost-doganlyk gatnaşyklary barha berkeýär. Biziň ata

Watanymyzda dünýäniň dürli ýerlerinden gelen doganlyk

halklarynyň gatnaşmagynda festiwallar, aýdym-saz bäsleşikleri

yzygiderli geçirilip durulýar.



7-nji hepde: 

Şehir ile ilgili 

Türkmence metinler

Şeýle ajaýyp Watanda ýaşaýan her bir adamyň ýüregi

buýsançdan doly. Men hem şeýle ajaýyp zamanada

ýaşaýandygyma, bilim alýandygyma, diýseň,

buýsanýaryn. Goý, mundan beýläk hem ýurdumyz

güllesin, össün! Daşary ýurtlar bilen dost-doganlyk

gatnaşyklarymyz mundan-da has berkesin! Hormatly

Prezidentimiziň jany sag, ömri uzak, tutumly işleri rowaç

bolsun!



7-nji hepde: 

Şehir ile ilgili 

Türkmence metinler

Hormatly Prezidentimiziň taýsyz tagallasynyň netijesinde, ýurdumy-

zyň çar künjegi, şol sanda ak şäherimiz Aşgabat giň gerimde rowaç-

lanýan ajaýyp binagärlik keşbi, görenleri haýrana goýýan döwrebap

durmuş-medeni maksatly desgalary bilen tapawutlanýar. Aşgabat şä-

herindäki ähli amatlyklary bolan ýaşaýyş jaýlary, kaşaňlygy bilen biri-

birinden tapawutlanýan owadan myhmanhanalar, göwünleri galkyn-

dyrýan täsin suw çüwdürimler, gözel seýilgähler, gije-gündiz ýalkym

saçyp duran, gül-güläleklere beslenen ak ýollar bu günki gün halky-

myzyň buýsanjyna, ýakyn-u-alysdan gelýän myhmanlaryň guwanjyna

öwrüldi.



7-nji hepde: 

Şehir ile ilgili 

Türkmence metinler

Hormatly Prezidentimiziň başlangyjy esasynda Aşgabat şäherimiz

ýurdumyzyň esasy syýasy, ykdysady we medeni merkezine öwrül-

mek bilen çäklenmän, eýsem, halkara işewürliginiň we hyzmatdaşly-

gynyň hem merkezine öwrüldi. Milli Liderimiz paýtagtymyzdaky her

bir gurluşyk taslamasynyň binagärlik aýratynlyklarynyň milli däpleri-

miz esasynda gurulmagy ugrunda uly tagallalar edýär. Şonuň üçin

hormatly Prezidentimiz ýygy-ýygydan paýtagtymyz Aşgabat boýunça

iş saparlaryny amala aşyrýar. Geçen hepde döwlet Baştutanymyz

paýtagtymyzyň günbatar böleginde gurluşygy alnyp barylýan binala-

ryň iş ýüzünde ýerine ýetirilişi bilen tanyşdy. Aşgabadyň bu künjegin-

de ýurdumyzyň baş şäherini ösdürmegiň 16-njy tapgyrynyň gurluşy-

gy ýokary depginde alnyp barylýar.



7-nji hepde: 

Şehir ile ilgili 

Türkmence metinler

Gurluşygyň baş meýilnamasyna laýyklykda, şäheriň Taslama we

Tähran köçeleriniň aralygynda 12 gatly, 72 öýli ýaşaýyş jaýlarynyň

10-sy, 12 gatly, 48 öýli ýaşaýyş jaýlarynyň bolsa 6-sy gurulýar. Şä-

heriň bu künjeginde bina edilýän desgalaryň gurluşygy hormatly

Prezidentimiziň kabul eden Kararyna laýyklykda, ýurdumyzyň Sena-

gatçylar we telekeçiler birleşmesiniň agzalaryna ynanyldy. Munuň

özi türkmen telekeçileriniň häzirki zaman gurluşyklaryna işjeň gat-

naşýandyklarynyň, iri taslamalary ýerine ýetirmäge ukyplydyklary-

nyň aýdyň subutnamasydyr.



7-nji hepde: 

Şehir ile ilgili 

Türkmence metinler

Milli Liderimiziň başlangyjy esasynda her ýylyň 25-nji

maýynda Aşgabat şäheriniň gününiň baýram edilmegi,

Berkarar döwletimiziň bagtyýarlyk döwründe ýaýbaňlan-

dyrylan hem-de Aşgabadyň keşbinde öz beýanyny tapan

oňyn özgertmeleriň gerimini äşgär edýär. Paýtagtymyzyň

ak mermerden bina bolýan keşbi – ak bagtymyzyň beýa-

ny. Çünki Aşgabat – ajaýyplygyň şäheri.



7-nji hepde: 

Şehir ile ilgili 

Türkmence metinler

Halkara hyzmatdaşlygy nukdaýnazaryndan Aşgabat

myhmansöýerligiň, ygtybarly hyzmatdaşlygyň, parahat-

çylykly döredijiligiň, ynsanperwerligiň mekanydyr. Amala

aşyrylýan giň gerimli işler ýurdumyzyň syýasy, durmuş-

ykdysady, ylym-bilim, medeni merkezi hökmünde Aşga-

bat şäheriniň ähmiýetini has-da ýokarlandyrýar. Paýtag-

tymyzda halkara derejesindäki möhüm çäreleri geçirmek

üçin ähli şertlere eýe bolan häzirki zaman binalarynyň

gurulmagy şäheriň keşbiniň şu günki aýratynlygydyr.



7-nji hepde: 

Şehir ile ilgili 

Türkmence metinler

Gözelligi we özboluşlylygy bilen tapawutlanýan türkmen paýtagty birnäçe gezek Ginnesiň bü-

tindünýä rekordlar kitabyna girizildi. Dünýäniň abraýly Ginnesiň bütindünýä rekordlar kitaby-

nyň sahypalarynda Aşgabat şäheriniň mynasyp ornuny tapmagy, milli Liderimiziň paýtagty-

myzy döwrebap hem-de täzeçil esasda ösdürmek ugrunda alyp barýan giň gerimli özgertme-

ler maksatnamasynyň üstünlikli amala aşyrylýandygynyň aýdyň subutnamasydyr.

Şeýlelikde, gün-günden gözelleşýän paýtagtymyz Aşgabat şäheri özüniň milli binagärlik

äheňindäki häzirki zaman ymaratlary bilen kalbyňa şatlyk çaýýar. Deňi-taýy bolmadyk binalar-

dyr-ymaratlaryň, köp sanly muzeýlerdir, sergileriň we teatrlaryň utgaşykly sazlaşygy paýtag-

tymyzyň myhmanlarynyň ünsüni özüne çekýär.

Maral ÇARYÝEWA,

Balkan welaýatynyň Serdar şäherindäki 2-nji orta mekdebiň fizika mugallymy.

AŞGABAT bagtyýarlygyň şäheri


